
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔԻ ՆԱԽԱԳԾԻ


	1.ՀՀ պետական եկամուտների կոմիտե
	22.08.2022

	
	N 01/3-1/60045-2022

	1. ՀՀ հարկային օրենսգրքի (այսուհետ՝ Օրենսգիրք) 84-րդ հոդվածին համապատասխան ակցիզային հարկով հարկման օբյեկտ է համարվում արտադրողի կողմից արտադրված կամ տարայավորված՝ ակցիզային հարկով հարկման ենթակա ապրանքի մատակարարումը, եթե ապրանքի մատակարարման վայրը օրենսգրքի 37-րդ հոդվածի համաձայն համարվում է Հայաստանի Հանրապետությունը: Նույն կետի կիրառության իմաստով` օրենսգրքի 83-րդ հոդվածի 3-րդ մասով սահմանված դեպքերում ակցիզային հարկով հարկման ենթակա ապրանքի մատակարարում է համարվում նաև ակցիզային հարկով հարկման ենթակա ապրանքի հանձնումը պատվիրատուին:
Օրենսգրքի 83-րդ հոդվածի 3-րդ մասի համաձայն` մշտական հաստատություն չունեցող ոչ ռեզիդենտ կազմակերպության կամ մշտական հաստատություն չունեցող ոչ ռեզիդենտ ֆիզիկական անձի հետ կնքված պայմանագրերով նրանց կողմից տրված հումքից Հայաստանի Հանրապետության տարածքում արտադրված կամ տարայավորված՝ ակցիզային հարկով հարկման ենթակա ապրանքի մասով ակցիզային հարկ վճարող է համարվում այդ ապրանքն արտադրող կամ տարայավորող կազմակերպությունը կամ անհատ ձեռնարկատերը:
Օրենսգրքի 89-րդ հոդվածին համապատասխան ակցիզային հարկից ազատվում է`
1) Հայաստանի Հանրապետության տարածքից «Արտահանում» մաքսային ընթացակարգով արտահանված՝ ակցիզային հարկով հարկման ենթակա ապրանքի մատակարարումը.
2) Հայաստանի Հանրապետության տարածքից ԵՏՄ անդամ պետություն արտահանված՝ ակցիզային հարկով հարկման ենթակա՝ ԵՏՄ ապրանքի կարգավիճակ ունեցող ապրանքի մատակարարումը:
Միաժամանակ, օրենսգրքի 62-րդ հոդվածի 5-րդ մասի 1-ին կետի համաձայն` ԵՏՄ միասնական մաքսային օրենսդրությամբ սահմանված կարգով վերամշակման նպատակով «Վերամշակում՝ մաքսային տարածքում» մաքսային ընթացակարգով Հայաստանի Հանրապետություն ներմուծված կամ վերամշակման նպատակով ԵՏՄ անդամ պետություններից Հայաստանի Հանրապետություն ներմուծված հումքից ստացված ապրանքի արտահանման դեպքում ԱԱՀ-ով հարկման բազա է համարվում հումքի վերամշակման աշխատանքների և (կամ) ծառայությունների արժեքը, իսկ հումքի վերամշակման արդյունքում օրենսգրքի 5-րդ բաժնի համաձայն՝ ակցիզային հարկով հարկման ենթակա նոր ապրանքի ստացման դեպքում ԱԱՀ-ով հարկման բազայում ներառվում է նաև այդ նոր ապրանքի համար օրենսգրքի 5-րդ բաժնով սահմանված կարգով հաշվարկված ակցիզային հարկի գումարը: 
Ելնելով վերոգրյալից` առաջարկվում է լրացուցիչ քննարկել հումքի վերամշակման արդյունքում ստացվող ակցիզային հարկով հարկման ենթակա ապրանքի արտահանման մասով ակցիզային հարկից ազատման արտոնության սահմանելու նպատակահարմարությունը` հաշվի առնելով այդ մասով միջազգայի փորձը, և այն նպատակահարմար համարվելու դեպքում առաջարկվել է`
1) նախագծի 1-ին հոդվածում «ներմուծված ապրանքների» բառերը փոխարինել «ներմուծված հումքի» բառերով,
2) 1-ին հոդվածով նախատեսվող փոփոխությունները նախատեսել նաև վերամշակման նպատակով ԵՏՄ անդամ պետություններից Հայաստանի Հանրապետություն ներմուծված հումքից ստացված ապրանքի արտահանման մասով,
3) համապատասխան փոփոխություններ նախատեսել նաև օրենսգրքի 62-րդ հոդվածի 5-րդ մասի 1-ին կետով սահմանված ԱԱՀ-ով հարկման բազայի որոշման կարգավորումներում:
	Ընդունվել է: 
Նախագծում կատարվել են համապատասխան փոփոխություն և լրացումներ:

	2. Նախագծի 2-րդ հոդվածով նախատեսվող կարգավորումների շրջանակներում առաջարկվել է նախատեսել, որ Կառավարությունը սահմանում է նաև վերադարձման ենթակա ակցիզային հարկի գումարների չափ ներկա փուլում սահմանափակելով ներմուծման համար վճարված ակցիզային հարկի գումարների ամբողջությամբ վերադարձման հնարավորությունը: Այդ նպատակով առաջարկվում է նախագծի 2-րդ հոդվածում «Կառավարության սահմանած» բառերից հետո լրացնել «չափով,» բառը:
	Ընդունվել է:


	3. Հստակության առումով առաջարկվում է «ինչպես նաև» բառերը փոխարինել «կամ ակցիզային հարկով հարկման ենթակա՝ ԵՏՄ ապրանքի կարգավիճակ ունեցող ապրանքները» բառերով:
	Ընդունվել է մասնակի:
Նախագծում կատարվել է համապատասխան լրացում:
Գտնում ենք, որ նախագծի 2-րդ հոդվածում «ինչպես նաև» բառերերից հետո «ակցիզային հարկով հարկման ենթակա՝ ԵՏՄ ապրանքի կարգավիճակ ունեցող ապրանքները» բառերը լրացնելու անհրաժեշտությունը բացակայում է:

	4. Առաջարկվում է Օրենսգրքի 101-րդ հոդվածի 2-րդ մասում «ինչպես նաև» բառերը փոխարինելով «կամ» բառով
	Ընդունվել է:
Նախագծում կատարվել է համապատասխան փոփոխություն:

	5. Առաջարկվում է նախածով կարգավորել նաև ապրանքների ակցիզային դրոշմանիշերով կամ դրոշմապիտակներով դրոշմավորման հետ կապված հարցերը` նախատեսելով, որ այն դեպքերում երբ պարտադիր դրոշմավորման ենթակա ապարանքները ներմուծվում են Հայաստանի Հանրապետություն այլ պետություն արտահանման նպատակով, ապա այդ ապրանքները դրոշմավորման ենթակա չեն:
	Ընդունվել է:
Նախագծում կատարվել է համապատասխան լրացում:

	2. ՀՀ էկոնոմիկայի նախարարություն
	25.08.2022

	3. 
	N 01/12760-2022

	1. Նախագծում նախատեսել դրույթ, համաձայն որի՝ ԵԱՏՄ անդամ պետություններից ներկրված, վերամշակված, դրա արդյունքում ստացված և Հայաստանի Հանրապետության տարածքից արտահանված՝ ակցիզային հարկով հարկման ենթակա ապրանքների մատակարարումը ևս կազատվի ակցիզային հարկից և հավասար մրցակցային պայմաններ կստեղծվեն երրորդ երկրներից ներմուծված ակցիզային հարկով հարկվող ապրանքների համեմատ
	Ընդունվել է:
Նախագծում կատարվել է համապատասխան հստակեցում:

	2. ԵԱՏՄ երկրներից ներկրվող ակցիզային հարկով հարկման ենթակա հումքը ներկրելու և հետագայում դրանից ստացված արտադրանքը արտահանելու, ինչպես նաև երրորդ երկրից ներկրվող ակցիզային հարկով հարկման ենթակա հումքը ներկրելու և հետագայում տեղական և ԵԱՏՄ շուկայում իրացնելու դեպքերում ներմուծման համար նախապես գանձվում է ակցիզային հարկ (հիմնականում այդ հումքի համար վճարվելիք ակցիզային հարկի գումարը մեծ է լինում ապրանքի արժեքից)՝ չնայած հետագայում արտահանման ժամանակ նշված ակցիզային հարկի գումարները հաշվանցվում կամ փոխհատուցվում են, այնուամենայնիվ ընկերությունները հնարավորություն չեն ունենում մեծ ծավալի շրջանառու միջոցներ արտադրական գործընթացում օգտագործելու՝ հետևաբար անհրաժեշտ է օրենքով նախատեսել համապատասխան դրույթներ և մեխանիզմ՝ համաձայն որի, այն ապրանքները, որոնք վերամշակումից հետո արտահանվում կամ տեղափոխվում են ԵԱՏՄ անդամ երկրներ դրանց համար ներկրված հումքի նկատմամբ ակցիզային հարկի գանձում չկիրառվի։
	Չի ընդունվել:
ՀՀ հարկային օրենսգրքի՝
· 90-րդ հոդվածի 1-ին մասի համաձայն՝ ակցիզային հարկի հաշվարկման և վճարման համար հաշվետու ժամանակաշրջան է համարվում յուրաքանչյուր հաշվետու ամիսը,
· 91-րդ հոդվածի 1-ին մասի համաձայն՝ ակցիզային հարկ վճարողները հաշվետու ժամանակաշրջանի համար պետական բյուջե են վճարում այդ ժամանակաշրջանում իրականացված՝ Օրենսգրքի 84-րդ հոդվածի 1-ին մասի 1-ին և 4-րդ կետերով սահմանված՝ հարկման օբյեկտ համարվող գործարքների հարկման բազայի նկատմամբ հաշվարկված ակցիզային հարկի գումարների և Օրենսգրքի 92-րդ հոդվածով սահմանված կարգով հաշվանցվող (պակասեցվող) ակցիզային հարկի գումարների (եթե Օրենսգրքի 93-րդ հոդվածով այլ բան սահմանված չէ) դրական տարբերությունը:
ՀՀ հարկային օրենսգրքի 95-րդ հոդվածով կարգավորված է պետական բյուջեից փոխհատուցման ենթակա ակցիզային հարկի գումարի հաշվարկման կարգը: Ընդ որում, նույն հոդվածի 3-րդ մասի համաձայն՝ Օրենսգրքի 89-րդ հոդվածի 2-րդ մասի 1-3-րդ կետերով սահմանված գործարքների ու գործառնությունների իրականացման դեպքում ակցիզային հարկի փոխհատուցվող գումարները ակցիզային հարկ վճարողի գրավոր դիմումի հիման վրա Օրենսգրքի 17-րդ բաժնով սահմանված կարգով իրականացվող ստուգման կամ ուսումնասիրության արդյունքներով հիմնավորվելու դեպքում մուտքագրվում են միասնական հաշվին, եթե հարկ վճարողն ունի ակցիզային հարկի փոխհատուցվող գումար:
Այս առումով, խնդրո առարկա դեպքում՝ ներմուծման ժամանակ վճարված ակցիզային հարկի գումարները հարկ վճարողի կողմից հաշվանցվում են կամ վերադարձվում են հարկ վճարողին ամսական պարբերականությամբ: Այսինքն, ներմուծման ժամանակ վճարված՝ ակցիզային հարկի գումարների չափով շրջանառու միջոցների հարց կարող է առաջանալ ընդամենը մեկ ամսվա կտրվածքով, ինչը, կարծում ենք, խնդրահարույց չէ:
Մյուս կողմից, առաջարկությունն ընդունելու դեպքում կստացվի այնպես, որ հարկման ոչ հավասար պայմաններ են կիրառվում ներմուծվող հումքի և ներքին շուկայից ձեռք բերվող հումքի նկատմամբ:
Ավելին, առաջարկությունը ռիսկային է հարկերի վճարումից խուսափելու, ինչպես նաև խնդրահարույց է արդյունավետ հարկային վարչարարություն իրականացնելու առումներով:

	3. Հաշվի առնելով, որ Հարկային օրենսգրքի 101-րդ հոդվածով նախատեսվում է դրույթ՝ համաձայն որի տեղական արտադրողներից կամ տարայավորողներից ձեռք բերված ապրանքները, որոնք հարկվում են ակցիզային հարկով արտահանման ժամանակ ենթակա են ակցիզային հարկի գումարների փոխհատուցման, ինչպես նաև այն հանգամանքը, որ տեղական շուկայում ակցիզային հարկով հարկման ենթակա ապրանք արտադրող որոշ ընկերություններ իրենց արտադրանքը շուկայում իրացնում են բացառապես ներկայացուցիչների միջոցով՝ առաջարկվում է նաև Հարկային օրենսգրքի 101-րդ Հոդվածի 2-րդ մասում «ակցիզային հարկով հարկման ենթակա ապրանքներ արտադրողներից կամ տարայավորողներից ձեռք բերված» բառերից հետո լրացնել «ինչպես նաև նշված կազմակերպությունների ներկայացուցիչներից» բառերը:
	Չի ընդունվել:
Առաջարկությունն ընդունելի չէ, քանի որ ակցիզային հարկով հարկման ենթակա ապրանքներ արտադրողների ներկայացուցիչների կողմից ակցիզային հարկով հարկման ենթակա ապրանքների օտարումն ինքնին ակցիզային հարկով հարկման ենթակա գործարք չէ, ինչը նշանակում է, որ ապրանքի մատակարարման այդ շղթայում ակցիզային հարկ չի առաջանում: Ինչ վերաբերում է այդ ապրանքի մասով արտադրողի կամ տարայավորողի կողմից վճարված ակցիզային հարկը հետ վերադարձնելուն, ապա այդ գործընթացը կարող է ուղեկցվել լուրջ վարչարարական բարդություններով ու չարաշահումների ռիսկերով:  

	4. Միաժամանակ, առաջարկվում է Նախագծում դիտարկել ակցիզային հարկով հարկման ենթակա ապրանքների ակցիզային դրոշմանիշերով պարտադիր դրոշմավորման հետ կապված դրույթներ ներառելու հարցը, մասնավորապես՝
· Նախագծով ներկայացված փոփոխություններով հնարավորություն է տրվում ապրանքների ներկրումը երրորդ և ԵԱՏՄ անդամ երկրներից և հետագայում՝ այդ ապրանքները երրորդ կամ ԵԱՏՄ անդամ երկրներ արտահանելու դեպքում ներմուծման ժամանակ վճարված ակցիզային հարկի փոխհատուցման։ Հարկ է նշել, որ շատ դեպքերում արտահանվող երկրներում տեղական տնտեսավարողների հետ համագործակցող (ներմուծող) ընկերությունները ներկայացնում են պահանջ՝ ակցիզային հարկով հարկման ենթակա ապրանքների մատակարարումն ապահովել առանց ակցիզային դրոշմանիշի։ Ելնելով վերոգրյալից՝ անհրաժեշտ է կիրառել մոտեցում, որը հնարավորություն կտա ակցիզային հարկով հարկման ենթակա ապրանքների ներմուծման և հետագայում՝ արտահանման ժամանակ չլինի այդ ապրանքների ակցիզային դրոշմանիշերի պարտադիր դրոշմավորման պարտադիր պահանջ։
· Նմանատիպ խնդիրներ առկա են նաև այն դեպքերում, երբ տեղական արտադրողից տեղական արտահանող կազմակերպությունը ձեռք է բերում ակցիզային հարկով հարկման ենթակա ապրանք, որի վրա, համաձայն ՀՀ օրենսդրության, պետք է պարտադիր առկա լինի ակցիզային դրոշմանիշ։ Ուստի, այսօրինակ դեպքերի համար նույնպես պետք է նախատեսել համապատասխան մեխանիզմ կամ մոտեցում, ինչը հնարավորություն կընձեռի տեղական արտահանող կազմակերպությանը տեղական արտադրողից ձեռք բերել ակցիզային հարկով հարկման ենթակա ապրանք՝ վճարելով ակցիզային հարկի գումարը՝ առանց ակցիզային հարկի դրոշմանիշով պարտադիր դրոշմավորման, հետագայում՝ այդ ապրանքներն արտահանելուց հետո «Հայաստանի Հանրապետության հարկային օրենսգրքի» 101-րդ հոդվածին համապատասխան ստանալով վճարված ակցիզային հարկի գումարի չափով փոխհատուցում:
	Ընդունվել է մասնակի:
Նախագծով, մասնավորապես, սահմանվել, է որ Օրենսգրքի 394-րդ հոդվածի 6-րդ մասի առաջին պարբերությամբ սահմանված դրոշմավորման կանոնը չի կիրառվում Կառավարության սահմանած կարգով փաստաթղթավորված այն ապրանքների նկատմամբ, որոնք հետագայում Կառավարության սահմանած ժամկետներում արտահանվելու են Հայաստանի Հանրապետությունից: 
Ինչ վերաբերում է երկրորդ առաջարկությանը, ապա այն ընդունելի չէ, քանի որ առաջարկության ընդունումը նշանակում է սահմանել, որ ենթաակցիզային ապրանք արտադրողի կողմից ներքին շուկայում իրացվող ապրանքները կարող են չդրոշմավորվել: Այսպիսի մոտեցումն անխուսափելիորեն առաջացնելու է լուրջ վարչարարական բարդություններ և ստեղծելու է հարկումից խուսափելու հնարավորություններ:

	3. ՀՀ արդարադատության նախարարություն
	/27.3/40677-2022

	4. 
	15.09.2022

	1. «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) 3-րդ հոդվածի 2-րդ մասով նախատեսվում է Հայաստանի Հանրապետության հարկային օրենսգրքի 101-րդ հոդվածը լրացնել նոր 3-րդ մասով, համաձայն որի՝ «Բաց թողնում՝ ներքին սպառման համար» մաքսային ընթացակարգով կամ ԵՏՄ անդամ պետություններից Հայաստանի Հանրապետության տարածք ԵՏՄ ապրանքի կարգավիճակ ունեցող՝ ակցիզային հարկով հարկման ենթակա ապրանքներ ներմուծած՝ ռեզիդենտ կազմակերպության կամ անհատ ձեռնարկատիրոջ կողմից այդ ապրանքները Հայաստանի Հանրապետության տարածքից «Արտահանում» մաքսային ընթացակարգով արտահանելու կամ Հայաստանի Հանրապետության տարածքից ԵՏՄ անդամ պետություն արտահանելու դեպքերում արտահանված ապրանքների համար ներմուծման ժամանակ վճարված ակցիզային հարկի գումարը փոխհատուցվում է Կառավարության սահմանած կարգով, չափով և ժամկետներում: Այս կապակցությամբ հարկ է նկատի ունենալ, որ Նախագծի հիմնավորման համաձայն՝ Նախագծի նպատակն ակցիզային հարկով հարկվող ապրանքների՝ Հայաստանի Հանրապետություն ներմուծման և հետագայում արտահանման դեպքերում ներմուծման ժամանակ վճարված ակցիզային հարկի գումարները տնտեսավարող սուբյեկտների հետ վերադարձնելն է: Նշվածից բխում է, որ նախագծի նպատակն է ներմուծման ժամանակ վճարված ակցիզային հարկի գումարներն ամբողջությամբ վերադարձնել ռեզիդենտ կազմակերպությանը կամ անհատ ձեռնարկատիրոջը, մինչդեռ՝ Նախագծով նախատեսվել է լիազորող նորմ ՀՀ կառավարության համար, որով պետք է սահմանվի ներմուծման ժամանակ վճարված ակցիզային հարկի գումարի փոխհատուցման չափը: Նշվածը հաշվի առնելով՝ գտնում ենք, որ Նախագծի հիմնավորումը և Նախագիծն անհրաժեշտ է համապատասխանեցնել միմյանց
	Ընդունվել է:
Նախագծի հիմնավորման մեջ կատարվել է համապատասխան լրացում:

	2. Նկատի ունենալով Նախագծի 3-րդ հոդվածի 2-րդ մասով լրացվող լիազորող նորմը՝ գտնում ենք, որ Նախագծի 5-րդ հոդվածով անհրաժեշտ է նախատեսել նաև ժամկետ ՀՀ կառավարության կողմից ակցիազային հարկի գումարը փոխհատուցելու կարգը, չափը և ժամկետները սահմանելու համար
	Ընդունվել է:
Նախագծում կատարվել է համապատասխան փոփոխություն:



